
				Gwirwyd y dudalen hon


Lle mae trigfa'r bâr yn bod,

A dwyn arfau dan orfod;—

Lle gwelir llu y gelyn,

A'u bloedd hell, y blwyddau hyn,—

Anhirion elynion lu,

A'u tariannau'n terwynu;—

Anianawl serch yn ennyn,

A ffoi at y gwaew-ffyn;—

Tyf breilos, a rhos di-ri',

Ar hon, a'r loew lili;

Eos fydd bob dydd yn dod

I fryn, yn lle cigfranod











"Ar y llethri a'r tyli telaid,

Tybiaf y gwelaf y bugeiliaid,

Lwythau dofion, yn mhlith eu defaid,

Tarfant a chanant ffwrdd ochenaid,

Llamsach ŵyn bach yn ddibaid,—mor ddifyr,

Chwim a mygyr gylch y mamogiaid.











"Lle codwyd bwyeill cedyrn,

Bydd twmpathau chwarau chwyrn;

Dawnsio pan y darffo y dydd,

A thelyn ar frith ddolydd

I'n hynys, pan ei hunir,

Daw tawelwch, heddwch hir;

A chywir heddwch a rhyddid

Wneir y dydd hwnnw yn aur did;

Ar wddwf Cymru rhoddir

Y gadwen hon i gadw'n hir;

Y drefn gaeth wriogaethol,

Mwya'i nerth, a i ddim yn ol;

Bydd un gyfraith, 'run rhaith rhawg,

I lwyth isel, a Th'wysawg

Iraidd wiwlon rydd-ddeiliaid,

Ri'r gwlith, yn eu plith o'u plaid;

